
Тюбешиу

ГЭС-ле

Терк районну аграрийлери бый-
ыл жаз башында урлукъ себиу 
ишни белгиленнген болжалындан 
оздурмай бошагъандыла. Къыш 
артыкъ сууукъ болмагъаны се-
бепли бу иш алгъаракъ окъуна 
башланнган эди. Апрель айда сакъ 
жауунла чырмаулукъ этгендиле. 

Районну администрациясыны эл 
мюлк управлениясыны башчысы 
Тимур Вадахов билдиргеннге кёре, 
сабанлада бу кезиуде 50-ден аслам 
тюрлю эл мюлк техника уруннган 
эди. Урлукъ 37,5 минг гектар жерге 
тюшгенди. Аны асламысы – 26 
минг гектары - нартюхдю. Тахта кё-
гетле тёрт мингнге жууукъ гектарны 
аладыла, чёплеу а юч мингден ас-
ламды. Жашил къудору уа алгъада 
жылладан эсе кёбюрек боллукъду. 
1,1 минг гектардан жыйыллыкъ 
продукцияны жарашдырырча рай-
онну битеу онглары барды.

Аграрийле асламысында тыш 
къыралладан сатып алгъан бийик 
хайырлы урлукъланы хайырланн-
гандыла. Бирлери уа мында чыгъа-
рылгъан тюрлюлерин сепгендиле. 
Бу кюнледе уа чыгъып башлагъан 
зыгытлагъа къурт-къумурсхадан 
къажау дарманла бла семиртгичле 
бериледиле.

Арсен КАНОКОВ: 

«РусГидро»  ачыкъ акци-
онер обществону  Къабар-
ты-Малкъарда бёлюмюнден 
билдиргенлерине кёре, ре-
гионну ГЭС-лери быйыл жаз 
башы-жай кезиуде черекле 
кётюрюлюу кезиуге толу ха-
зыр болгъандыла. Бёлюмню 
директоруну биринчи орунба-
сары Мисирланы Мурадинни 
башчылыгъы бла ишлеген 
комиссия аны бла байламлы 
актха бу кюнледе къол сал-
гъанды.

- Черекледе суу кётюрюлюу 
– энергетиклеге бек жууаплы 
кезиуледен бириди, - дегенди 
Мисир улу. Ишде чырмаулукъ-
ла болмазча эм аны бла бирге 
электрокючню чыгъарыуну 
азайтмазгъа сакъ болургъа 
керекди. 

Бу кезиу хар жыл сайын май 
айны ахырындан сентябрьге 
дери созулады. Ол башла-
нырны аллында станциялада 
уруннганланы ара ларында 

Суу кётюрюлюу чырмау салмазча

22-чи майда Къырал концерт залда Юйюрню 
халкъла аралы кюнюне атап, Нальчик шахарны 
тиширыуларыны совети «Жылны тиширыуу» 
деген сыйлы ат берилгенлеге байрам ингир къу-
рагъанды.

Нальчикни тиширыуларыны шахар советини башчы-
сы Лидия Дигешева бусагъатда юйюрню магъанасы 
бек уллу болгъанын чертгенди. Жамауатны, къыралны 
да тутуругъу олду, дегенди ол.

Айырмалы юйюрлени санында быйыл Унажоковла-
ны Тимур бла Зарема, Альмовланы Сергей бла Зоя, 
Нальгиевлени Альберт бла Цеш, Хачиланы Ибрагим 
бла Ольга къурагъан юйюрле саналгъандыла. Ибра-
гим университетни бошагъандан сора «Кенже» со-
вхозда ишлеп тургъанды, бусагъатда жерни арендагъа 
алып урунады. Юй бийчеси сабийлеге уллу эс бурады. 

Хачиланы битеу сабийлери да Нальчикни жыйыр-
манчы номерли школунда окъуйдула. Анда устазла 
айтханнга кёре, Ибрагимни бла Ольганы балаларыны 
окъууда да барды жетишимлери, спорт жаны бла да, 
тюрлю-тюрлю эришиулеге къатышып, алчы жерлени 
аладыла.

Ызы бла «Шахар советни сыйлы адамы» деген но-
минацияда хорлагъанла белгили болгъандыла. Ала 

Быйылгъы жылны биринчи 
кварталында Къабарты-Мал-
къар Республикада тыш къы-
ралла бла 15,22 миллион доллар 
багъасы сатыу-алыу этилгенди. 
Республиканы налог органла-
рында эсепге тюшюп, элли сегиз 
юридический эм физический 
лицола экспорт-импорт опе-
рациялагъа къатышхандыла. 
Аладан отуз сегизиси юридиче-
ский лицоладыла. Орта эсеп бла 
тергеп айтханда, бизнесменлени 
хар бири 0,27 миллион доллар 
багъасы иш этгенди.

Айырмалы тиширыуланы Айырмалы тиширыуланы 
атлары айтылгъандыатлары айтылгъанды

Мария Сасикова, Зумакъулланы Танзиля эм Лариса 
Зиборовадыла.

Зумакъулланы Танзиля

юйретиуле бардырылгъанды-
ла. Черек бла Бахсан район-
ланы администрациялары бла 

бу  заманда бирге ишлерге 
келишимле да этилгендиле.

Бизни корр. 

Экономика байламлыкъла кенгериледиле
Сатыу-алыу асламысында 

узакъ тыш къыралла бла жюрю-
тюлгенди. Башхача айтханда,  ол  
кёрюмдю битеу да тергегенде 84 
процентни алгъанды. Артыкъда 
бек байламлыкъ арт заманда 
Бирикген Араб Эмиратла, Ита-
лия, Къытай эм Тюрк бла бар-
дырылады.

Асламысында республика ты-
шына химия промышленностьну 
продукциясын жибереди. Ол 
битеу да экспортха баргъан то-
варланы 69 процентин тутады 
эм сатылгъан да 2,84 миллион 

доллар багъасы этилгенди.  
Республикада товар жюрю-

тюуде экспортну ёлчеми би-
ринчи кварталда 27,15 процент 
болгъанды. Саулай да экспорт 
операцияланы ёлчеми  4,13 мил-
лион долларгъа жетгенди эм бу 
бёлюмде да узакъ тыш къыралла 
бла байламлыкъ жюрютюрге 
аслам эс бурулгъанды, деп бил-
диргендиле Къабарты-Малкъар 
Республиканы Экономиканы ай-
нытыу министерствосуну пресс-
службасындан.

   Бизни корр.

Тюнене КъМР-ни Парла-
ментинде аны спикери Че-
ченланы Ануарны башчы-
лыгъында Къабарты-Мал-
къар Республиканы бюд-
жети 2012 жылда къалай 
толтурулгъаныны юсюнден 
тынгылаула болгъандыла. 

Отчёт доклад бла КъМР-ни 
финансла министри Мурат Ке-
рефов сёлешгенди. Ол бил-
диргеннге кёре, озгъан жылда 
республикалы бюджетге 21 688 
191 минг сом ахча тюшгенди. 
Къоранчла уа 21 650 миллион 
сом чакълы болгъандыла. 

Налогладан тюшген файданы 
юсюнден айта, министр ала 
87,6 процентни тутханларын 
чертгенди. Аны 34, 5 проценти 
адамладан келгенди. 

Налогланы санына кирмеген 
къауумладан файдала 416 543 
минг сом болгъандыла. Ол а 
белгиленнген планны 87,9 про-
центиди. Федеральный бюд-
жетден а 6 468 959 минг сом 
тюшгенди. Ол а бюджетле аралы 
трансфертлени 47 процентиди.   

«Миллет къоркъуусузлукъ эм 
право сакълау» бёлюмде къо-
ранчла 1 246 759 минг сом 
болгъандыла. Аслам ахча анда 
халкъны къыйын табийгъат эм 

техноген болумладан сакълаугъа 
бёлюннгенди - 1 028 295 минг 
сом. Дагъыда от тюшюуден сакъ-
ланыугъа да 218 463 минг сом 
къоратылгъанды. 

Бюджетни «Миллет экономика» 
бёлюмюне 4 305 997 минг сом 
бёлюннген эди. Алай андан  хай-
ырланмай 1 968 259 минг сому 
къалгъанды. 

«Жашау журт-коммунальный 
мюлк» бёлюмге 590 390 минг  сом 
къоратылгъанды. Ол а белгиленн-
ген ахчаны жаланда 79 процентин 
тутады. Сёз ючюн, Нальчикде 
Келишиулюкню майданында иш-
леннген фонтанны къурулушуна 
республикалы бюджетден 47 мил-
лион 718 минг сом бёлюннген эди. 

Мурат Керефов бек аз ахча 
табийгъатны къоруулау сферагъа 
берилгенин чертгенди - 62 660 
минг сом. Ол а планны жаланда 
23 процентин тутады. Дагъыда 
ол «Билим бериу», «Саулукъ 
сакълау», «Культура, кинемато-
графия», «Социальная полтика», 
«Физкультура эм спорт» бёлюм-
леде да хал андан аз онглуракъ 
болгъанын билдиргенди. 

Министр докладын бошагъ-
андан сора анга соруула да аз 
тюйюл эдиле. Сёз ючюн, Пар-
ламентни Социальный политика 

жаны бла комитетини таматасы 
Жанатайланы Салим Нарткъала-
дагъы интернат-школгъа былтыр 
ахча аз бёлюннгенин билдирип, 
аны бла байламлы андагъы са-
бийле ачдан эм юс кийимлери 
болмагъандан къыйналгъанла-
рын туура этгенди. 

Мурат Анатольевич ол, кертиси 
бла да, алай болгъанын билдир-
генди эм быйыл хал иги жанына 
тюрленирча битеу амалла этил-
генлерин айтханды. Физкультура 
эм спорт комитетни председатели 
Сумайланы Ахмат да спортха тий-
ишлисича ахча бёлюнмейди, де-
генди. Мурат Керефов быйылгъы 
бюджетде ол кемчилик да эсге 
алыннганын белгилегенди эм, 
къалай-алай болса да, спонсорла 
излерге кереклилигин айтханды. 

Дагъыда бюджетни толтурууда 
къаллай кемчиликле жиберилген-
лерини юсюнден Парламентни 
Бюджет, налогла эм финансла 
комитетини председатели Каншо-
убий Ахохов сёлешгенди. Жыйы-
лыуну ахырында ол быйылгъы 
бюджетде аллай кемчиликле 
къайтарылмазла деп ышаннга-
нын билдиргенди.

ТАППАСХАНЛАНЫ Аминат.  

Сатыу-алыу

МВД-ны КъМР-де УГИБДД-
сыны таматасы Юрий Бегидов 
айтханнга кёре, жылны аллындан 
бери республиканы жолларында 
235 авария болгъанды. Алада 
289 адам ачыгъанды. Ёлгенлени 
саны уа, жарсыугъа, 49-гъа дери 
жетгенди. Былтырны бу кезиу бла 
тенглешдиргенде, кёрюмдюле 
бир кесекге азайгъандыла.

Административ бузукълукъ 
этилгени ючюн 140 минг тийишли 
къагъыт жазылгъанды. Аланы 
юслери бла 57 миллион сомгъа 

жууукъ тазир салыннганды. Жолла-
да жюрюуню жорукъларына (ПДД) 
бузукълукъ этиу жаны бла бегирек-
да осал болум Бахсан райондады. 
Мында жылны аллындан бери 
авариялада онбир адам ёлгенди.

Жол-транспорт болумлада къал-
лай бир сабий ачыгъаныны эм аны 
сылтауларыны юслеринден да энчи 
айтылгъанды. Быйыл биринчи квар-
талда алада онеки бала жаралы 
болгъанды, ол санда алтысы, жолну 
жаяу ёте туруп, дагъыда биреулен 
ёлгенди. Ол да энчи креслода ол-

туруп бармагъаныны хатасындан.
Бу шартны юсюнден айтханда, 

Юрий Бегидов шофёрланы кё-
бюсю машиналада гитчечиклени 
энчи шинтикледе жюрютюрге 
кереклилиги жаны бла излемге 
артыкъ уллу эс бурмагъанларын 
белгилегенди. Ол сабий да был-
лай уллу кёллюлюкню хатасындан 
ёлгенин чертгенди. 

Энчи креслону кереклисини 
юсюнден айтханда, доклад-
чы быллай юлгю келтиргенди. 
Озгъан айны ахыр кюнлерини 
биринде Адиюх элде «Газель» 
автомашинаны водители авари-
ягъа тюшгенди. Ол кеси жаралы 
болгъанды. Аны бла бирге ал-
лай креслогъа олтуруп баргъан 
сабийге уа бир тюрлю хата жет-
мегенди.

Черек муниципальный рай-
онну жер-жерли администра-
циясыны башчысы Темиржан-
ланы  Махти РФ-ни Президенти 
В.В. Путинни 2013 жылда 20-чы 
майдан 501-чи номерли Указы 
бла Россей Федерацияны къы-
рал саугъасына тийишли бол-
гъанды. «Ата журтну аллында 
къыйыны ючюн» орденни II 
даражалы майдалы бла са-
угъаланнганды. Ол аллай уллу 
белгиге къыралны аллында 
энчи къыйыны, урунууда жети-
шимлери эм кёп жыл махтаулу 
ишлегени бла жетишгенди.

Быллай шартны белгилерге 
керекди. «Ата журтну аллында 
къыйыны ючюн» орденни май-
далы бла промышленностьда 
бла эл мюлкде, къурулуш-
да бла транспортда, илмуда 
бла билим бериуде, саулукъ 
сакълауда бла  культурада, 
урунууну башха-башха бёлюм-
леринде къыралгъа хайырлы, 

шарт ишле тамамлагъанла 
саугъаланадыла.

СПРАВКА: Темиржанланы 
Османны жашы Махти 1953 
жылда 11-чи январьда Къы-
зыл-Кия шахарда (Къыргъыз 
ССР-ни Ош областында) ту-
угъанды. Техника илмуланы 
кандидатыды. Хасания элни 
администрациясыны башчысы, 
КъМР-ни промышленность, 

транспорт эм связь министри-
ни биринчи орунбасары болуп 
ишлегенди. 1997 жылда КъМР-
ни Парламентини депутатына 
сайланнганды.

2001 жылдан бери Черек 
муниципальный районну адми-
нистрациясыны башчысыды.Ол 
2003 жылда КъМР-ни Сыйлы 
грамотасы бла саугъаланн-
ганды, 2012 жылда анга «Къа-
барты-Малкъар Республиканы 
сыйлы экономисти» деген сый-
лы ат берилгенди. 2013 жылда 
Россей Федерацияны законо-
дательствосун эм Россей Фе-
дероацияда парламентаризмни 
айнытыугъа тийишли юлюш 
къошханы ючюн РФ-ни Къырал 
Думасыны Сыйлы грамотасы 
бла саугъаланнганды.

Юйюрлюдю, 5 къызы барды.

Черек муниципальный рай-
онну жер-жерли администра-

циясыны пресс-службасы.

Жоллада къоркъуусузлукъну жалчытыуну 
къайгъысын дайым кёрюп турургъа

Къабарты-Малкъар Республиканы Правительствосуну 
башчысы Руслан Хасанов жоллада жюрюуде къоркъуусуз-
лукъну жалчытыу жаны бла правительстволу комиссияны 
жыйылыуун бардыргъанды. Аны кезиуюнде кёп вопросха 
къаралгъанды, алай быйыл биринчи кварталда аварияла-
да къаллай бир сабий жаралы болгъаны эм анга келтирген 
сылтауланы сюзюу кенгешни баш темасы болгъанды.

Былтыргъы бюджет 
къалай толтурулгъанды

БЕЛГИЛИЛИК

«Ата журтну аллында къыйыны ючюн» 
орденни II даражалы майдалы бла саугъаланнганды

Арсен Каноков аны юсюнден сабийни эркин-
ликлери жаны бла уполномоченный Светлана 
Огузова бла тюбешиуде айтханды. Аны кезиуюнде 
КъМР-ни Башчысына 2012 жылда КъМР-де са-
бийни эркинликлерин эм сейирлерин къоруулауну 
халыны юсюнден доклад этилгенди. Республи-
каны Башчысы бу сферада ишни артыкъда жу-
уаплыгъа санай, сабийлени къоруулау властьны 
ишинде бек магъаналы болгъанын чертгенди.

Башчыны акъылына кёре, сабийлени эркинли-
клерини къоруулау бла байламлы проблемаланы 
ачыкълау, баям этиу эм тамамлау бюгюнлюкде 
болжалгъа салынмазлыкъ борчладан бирлери-
ди. «Сиз бек магъаналы къуллукъда ишлейсиз. 
Юристча да, анача да, жаш гражданланы сей-
ирлерин къоруулауну эм аланы ишлерин туура 
этиуню бир адам да болалмагъанча, итиниулюк 
бла тамамларгъа керексиз. Белгилисича, анагъа 
уа сабийни къоруулау кючню табийгъат кеси 
бергенди. Жаланда властьланы органларына 
айтып, аладан жууаплылыкъны излеп къоймай, 
юйюрлеге да борч салыргъа керекди, сабийле 
алада ёседиле да, ала ючюн ата-аналаны жуу-
аплылыкъларын бир жанында къояргъа керек 
тюйюлдю», - деп, Башчы сабийлени сейирлерин 
къоруулаучуну (омбудсменни) иш кёллюлюкге 
чакъыргъанды.

Светлана Огузова кесини ишинде баш бор-
чланы арасында сабийни эркинликлерин эм 
сейирлерин къоруулаугъа власть органланы ба-
рысы да бирден къайгъыргъанларын белгилеп, 
халкъны арасында ол жаны бла жарыкъландырыу 
эм ангылатыу ишни магъаналылыгъын, граж-
данланы приёмгъа алыуну эм эркинликлерине 
сугъанакълыкъ этилген сабийлени праволарын 
къайтарыуну магъаналылыгъын чертгенди. Упол-
номоченный айтханнга кёре, КъМР-де законла 
алжаусуз ишлейдиле, аны алайлыгъы гражданла 
кеслерини эркинликлерини юсюнден айтхан за-
манда артыкъда шарт кёрюнеди. «Биз айырып 
уллу эсни адамла бла тюбешиулеге бурабыз, 
алай бла шахарлада бла районлада гражданланы 
приёмгъа алабыз. Тюзетирге къолубуздан кел-
мезча бузукълукъла жокъдула. Сабийлени про-
блемаларына къайгъырыргъа битеу службаланы 
къатышдырабыз, ол санда федеральныйлени 
да. Профилактика мадарлагъа айырып эс бура-
быз. Гражданладан келген 152 тилек къагъытны 
барысына да къарагъанбыз. Аладан 100-ню жар-
сыулары сабийлени эркинликлерине бузукълукъ 
этиу бла байламлы эдиле да, аланы тилеклери 
толтурулгъандыла», - дегенди Светлана Огузова.

Аны айтыууна кёре, бек уллу эс билим бериу, 
юйретиу, медицина болушлукъ бериу бла бай-
ламлы вопросланы тамамларгъа, ёксюз сабий-
лени жашау журтла бла жалчытыугъа бурулады. 
Кёп сабийли, къолайлары къарыусуз юйюрлеге 

              Бу ишде низамсыз, уллу 
кёллю болууну унарыкъ тюйюлме

ырысхы болушлукъ этиу, школчуланы жылы 
ашарыкъла бла жалчытыу, тынгылы медицина 
болушлукъ бериу бла байламлы республикада кёп 
иш этиледи. Энчи белгилеп айтсакъ, Къабарты-
Малкъарны СКФО-ну башха субъектлерин алып 
къарагъанда, сабий учрежденияланы ырысхы-
техника бла жалчытыуда онглары къоншуладан 
иги да къолайлыды.

Аны къой да, сабийни эркинликлери жаны 
бла уполномоченный институтну келечилерини 
жанындан Нальчикде сабийни республикалы 
юйюню сынаууна сейирлери уллуду. Аны пре-
зентациясы уа уполномоченныйлени Уфада YII 
съездини чеклеринде жетишимли ётгенди.

Светлана Огузова  сабийлеге психология бо-
лушлукъ бериуню вопросуну магъаналылыгъына 
айырып эс бургъанды. Кеслерини жыл санларына 
кёре, ол къадар информацияны тюз хайырла-
ныргъа аланы  къарыулары жетмейди. Андан 
сора да, юйюрлени некяхларыны бузулгъанлары 
болумну къатыландыргъанлай турады. Быллай 
кезиуде психологланы магъаналары уллуду. Ала 
уа азлыкъ этедиле. Аны бла бирге битеу  жамауат 
институтланы, власть органланы кючлерин юйюр 
тёрелени жангыртыргъа эм кючлерге бурургъа 
керек болуп турады.

Сабийлени сейирлерин къоруулаучуну оюмуна 
кёре, чачылыргъа къоркъуулу хар юйюр, эсепге 
алынып, аны бузулмай, толулай къалырына 
къайгъырыргъа  керекди, ата-ана эркинликни 
сыйырыуда ашыгъыргъа жарамаз. «Бизни  бор-

чубуз - хар сабий кесини ёз юйюнде жашар 
эм юйренир ючюн къайгъырыуду, адам улу 
жаратылгъанлы да сабийни юйретиуню бек 
иги амалы, формасы юйюр болгъанды эм ол 
алайлай къалады»,- дегенди Светлана Огузова.

КъМР-ни Башчысы белгилегеннге кёре, битеу 
алып айтханда, сабийле ючюн къайгъырыучу-
ну иши игиди, аны мындан ары тири къолгъа 
бютюнда алыргъа керекди. «Сиз къаугъалы 
юйюрлени билирге эм андагъы сабийлеге бо-
лушургъа керексиз. Бу ишге, власть органладан 
сора да,  битеу жамауат  бирден къайгъырыргъа 
керекди. Проблемаланы алгъадан кёре билирге 
эм, болжалгъа салмай, хар юйюрню кесине 
энчи себеплик этерге тийишлиди. Мен дагъыда 
сизни эсигизни кесигизни полномочиягъызгъа 
аты-саны болсун деп къарамазлыгъыгъызгъа 
бурургъа сюеме. Мен жууукъ  заманда акъылба-
лыкъ болмагъанланы эркинликлерин къоруулау 
сферада законодательство толтурулгъаны ючюн 
жууаплы хар ведомствону оноучусундан отчёт 
сурарыкъма. Бу ишде низамсызлыкъны  эм 
уллу кёллю болууну унарыкъ тюйюлме»,-дегенди 
Арсен Каноков.

Башчы, докладда белгиленнген битеу про-
блемаланы толтуруллукъларын излеп, хар 
кимге буйрукъ бергенди, аланы тамамлау энчи 
контрольда боллукъду.

КъМР-ни Башчысыны бла 
Правительствосуну пресс-службасы. 

Жазылыу-2013Жазылыу-2013

Ахшы ишни
болжалгъа салмагъыз

Хурметли жамауат!
2013 жылны экинчи жа-

рымына «Заман» газетге жа-
зылыу андан ары бардырылады. 
Бу магъаналы, керекли ишни 
болжалгъа салмагъыз. Кези-
уюнде тындырылгъан жумуш 
тынгылы, огъурлу да болур деп, 
бош айтмайдыла халкъыбызда.

«Заманны» редколлегиясы.

Бизни индексибиз - 51532

Конференция

Ахыры. Аллы 1-чи бетдеди.

Сёз кавказ халкъланы къырал -
право айныуларыны юсюнден баргъанды

«Бум-Банк» коммерциялы банк 
къурагъандыла.

Конференцияны председа-
тели  Дамир Юсуфович Шап-
сугов, аны ача, бу жыйылыуну 
Север Кавказда угъай, саулай 
регионда  жашагъан халкъла-
ны барына да магъанасы уллу 
болгъанын чертгенди. МЧА-ны 
председатели Хаути Сохроков  бу 
магъаналы ишге къатышыргъа 
келгенлени барына да ыспас 
этгенди. Халкъла аралы черкес 
ассоциацияны атындан аны 
бек сыйлы саугъасын - сыйлы 
грамотаны бла белгини - Дамир 
Шапсуговха бергенди. Дагъыда 
Виктор эм Мария Котляровла 
жарашдыргъан «Черкесы - во-
ины и мастера» деген китапны 
да саугъа этгенди.

Ызы бла юридический илмула-
ны доктору профессор Шапсугов 
«Проблемы формирования адек-
ватной государственно-правово-
му развитию народов Кавказа 
методологии исследования» 
деген ат бла доклад этгенди. 

Анда ол къырал-правону юсюнден 
шартла келтирип айтханды.

Докладдан сора сёлешиуле 
башланнгандыла. Юридический 
илмуланы доктору, профессор, 
МАНЭБ-ни академиги, миллет 
къоркъуусузлукъну проблемала-
рыны Битеуармян академияны 
академиги, Ереванда «МАНЦ» 
университетни ректору Рубен 
Авакян «Армян правону эсгер-
тмелери, аланы жаратылыулары 
эм башха халкъланы праволары 
бла байламлыкълары» деген те-
магъа кёре сёлешгенди. «Право 
эм аны бла байламлы эсгертмеле 
тёлюлени бирге байлашдыра-
дыла, право - ол къыралны баш 
магъаналы кесегиди, аны себепли 
кётюргенме бюгюн бу проблема-
ны да», -дегенди. Аны бла бирге 
Рубен Осипович армян правону 
Север Кавказны халкъларыны 
праволары бла байламлы этип, 
болумгъа ол кёзден къараргъа 
кереклисин чертгенди. «Нек де-
генде правосу болмагъан халкъ 
ол халкъ тюйюлдю. Бу шартны 

къайтарып айтыргъа тийишли 
кёреме: эрменлиле кеслерини 
тиллерин, адет-тёрелерин унута 
барадыла. Ала болмасала уа, 
миллет да боллукъ тюйюлдю. 
Ма ол затла бюгюнлюкде бек 
къайгъы этдиредиле»,-дегенди 
алим.  

Конференциягъа келгенле 
Кавказ урушда жоюлгъан ады-
гланы эсгерир ючюн, анга жора-
ланнган митингге да къатышхан-
дыла, эсгертмеге гюлле салгъан-
дыла. Ызы бла Миллет музейде 
юзмезден ишленнген суратланы 
кёрмючюне  къарагъандыла.

Кюнню экинчи жарымында 
конференция ишин андан ары 
бардыргъанды. Анда кётюрюлген 
проблемагъа кёре Азербайджан-
дан академик Абель Мамед-Али 
оглы Магеррамов, Бакуда къы-
рал университетни профессору 
Максума Фазиль кызы Меликова, 
КъМКъУ-ну профессору Касбо-
лат Фицевич Дзамихов, дагъыда 
башхала сёлешгендиле.

Экинчи кюн алимле «Методо-
логические проблемы исследо-
вания государственно-правового 
развития народов Кавказа», 
«Историко-правовые проблемы 
исследования государственно-
правового развития народов Кав-
каза», «Проблемы исследования 
современного государственно-
правового развития народов 
Кавказа»  деген темалагъа кёре 
бардырылгъан «тёгерек столла-
ны» ишлерине къатышхандыла. 

Халкъла аралы форумну ахы-
рында резолюция эм декларация 
къабыл этилгендиле.

АДИЛЛАНЫ Марзият.

Алгъаракълада бизни жерле-
шибиз, Россейни илмула ака-
демиясыны академиги Залий-
ханланы Чокканы жашы Михаил 
бир-эки кюннге республикагъа 
келген эди. Аны хайырланып, 
Нальчикде 3-чю номерли орта 
школда малкъар тилден бла ли-
тературадан устазла Алтууланы 
Зухура бла Бечелланы Лейля, 
Михаил Чоккаевич бла келишип, 
Бийик-тау геофизика институтда 
офисинде школчула бла тюбешиу 
къурагъандыла. Анга алтынчы, 
сегизинчи, тогъузунчу классланы 
окъуучулары келген эдиле.

Устазла сабийлеге академикни 
юсюнден, кёп сейирлик шартла 
келтирип, хапар айтып, аны бла 
алай шагъырейлендиргендиле. 
Ызы бла школчула академикге 
жашаууну, илму, Къырал Дума-
да ишини, дагъыда кёп башха 
затланы юслеринден соргъан-
дыла. Михаил Чоккаевич сабий, 
жаш заманларыны, Минги та-
угъа биринчи кере ёрлегенини 
юсюнден  хапар айтханды. 

Тюбешиу эки сагъатха жууукъ 
заманны баргъанды. Ахырын-
да школчула поэт Мокъала-
ны Магометни назмуларын 

«Единая Россияны» генераль-
ный секретарыны орунбасары 
- Къырал Думаны вице-спикери 
Сергей Железняк озгъан геуюр-
ге кюн къыралны ньюсмейкер-
леринден бири болгъанды. Ол, 
Парламентде сёлеше, Экинчи 
дуния урушну итогларына жан-
гыдан къараргъа кюрешгенлени, 
нацизмни реабилитация этерге 
чакъыргъанланы, фашизмге 
къажау бардырылгъан урушда 
болдургъан айтхылыкъ Хорлам-
ны магъанасын эниш этерге 
итиннгенлени уголовный жууапха 
тартыргъа керекди деген зако-
нопроектни сюзюуге жангыдан 
къайтыргъа керекди деп, пред-
ложение этгенди.

Железнякны алай айтыргъа 
блогерлени либерал оюмлу ке-
сегини айтханлары кёллендир-
генди. Ала басмалагъан матери-
алларында 9-чу Майда парадны 
бардырыргъа хазырланыуланы 

2012 жылны аллында Элбрус посёлканы администра-
циясы терс къолчу школчулагъа саугъагъа 1000-ква-
дратметрлик каток ишлеген эди. Алай бла эки къышны 
сабийлени анда хоккей ойнар амаллары болгъанды. 
Оюннга уа ала тёрели спорт кийимле кийгендиле. 

Энди терс къолчула спортну бу тюрлюсю бла про-
фессионал халда кюреширге дегендиле. Алай, тий-
ишли формасыз ол иш бармазлыгъын ангылай, ала, 
болушлукъ излей, РФ-ни Хоккейден федерациясыны 
таматасы Владислав Третьякга къагъыт жазгъандыла. 
Анда былай айтылады: «Бизни республикада спортну 
къыш тюрлюлеринден жаланда лыжа спорт айныпды. 
Биринчиле болуп, биз республикада хоккей команда 
къурар муратлыбыз. Катогубуз излемлеге келишеди. 

окъугъандыла, тепсегендиле, 
жырлагъандыла. Академик, 
ала кёп билирге сюйгенлерине 
къууанып, ыспас этгенди, мын-
дан ары да окъуугъа аслам эс 
бёлюгюз деп, насийхат этгенди. 
Алагъа эм устазлагъа «Россия. 
Академик Залиханов» деген 
китапланы бергенди. Назму 
айтхан, тепсеген жашланы ол 
дагъыда къамала бла саугъа-
лагъанды.

ХОЛАЛАНЫ Марзият.
СУРАТДА: школчула эм устазла 

Залийханланы Михаил бла.  

Кёп соруула бергендиле,
кеслери билгенни да кёргюзтгендиле 

Байрамдан сора

Багъалы Владислав Александрович, бизге профес-
сионал хоккей форма бла болушуругъузну тилейбиз».

Бир ай да озгъунчу школгъа, федерациядан сёлешип, 
форманы жибергенлерин билдиргендиле. «Ай-Би-Си» 
трестни генеральный директору Виктор Попович а 
школчулагъа клюшкала сатып алып бергенди. Ата-ана-
ла бла эллиле уа сабийле кийинирик жерни тап халгъа 
келтиргендиле. 

Терс-Къолну орта школуну устазлары, окъуучулары да 
Владислав Третьякга, аланы тилеклерине эс бёлюп, бо-
лушханы ючюн, жюрек ыразылыкъларын билдиредиле. 

Алиса ТАРИМ.
Элбрус районну администрациясыны

пресс-службасы.

САУГЪА

Владислав Третьяк хоккей
формала жибергенди

«Чайка» санаторийде бу кюнле-
де бардырылгъан халкъла аралы 
илму-практика конференцияда 
сёз кавказ халкъланы къырал-
право айныуларын тинтиуню 
амалларыны юсюнден баргъан-
ды. Аны  Кавказны юристлерини 
ассоциациясы, РАН-ны государ-
ство эм право жаны бла юг фили-
алы, Халкъла аралы черкес ассо-
циация, Россейни юридический 
илмуларыны академиясы, Ба-
куда къырал университетни Се-
вер-Кавказ бёлюмю, Ереванда 
«МАНЦ» университет, КъМКъУ-
ну юридический факультети, че-
кленнген жууаплылыгъы болгъан 

Зумакъулланы Танзиля Кав-
казны бек белгили назмучула-
рындан бириди. Кавказ адам-
ларын кесине ушатады: ала 
ёхтемледиле, къыйынлыкъланы 
жюгюн кётюре биледиле, иш 
кёллюледиле. Кавказны ти-
ширыуларыны энчиликлерин, 
жюреклерини жылыуун, сюй-
мекликлери бла юйюрлерин, 
сабийлерин къоруулай билген-
лерин битеу дуниягъа назму 
сёзю бла Танзиля айтханды. 
Залда олтургъанла поэтессагъа 
хурметлерин, ыразылыкъларын 
къаты къарсла бла билдирген-
диле.

Мария Сасикова КъМАССР-
ни министрлерини советин-
де комитетни башчысы болуп 
тургъанды, Лариса Зиборова 
уа «Дружба» комбинатны та-
матасы болгъанды, ызы бла 
горсоветде ишлегенди.

«Усталыкъ» деген номинаци-
яда онекинчи номерли сабий 
садны башчысы Лидия Азикова 
эм профессор, медицина илму-
ланы доктору Теммоланы Лейла 
хорлагъандыла. 

Теммоланы Лейланы юсюн-

Къууатлы эм 
ариу байрам

24–чю майда Къырал концерт 
залда РФ-ни Культура мини-
стерствосуну башламчылыгъы 
бла, «Кавказ» деген проектни 
чегинде, Россейни халкъ артисти, 
РФ–ни Правительствосуну са-
угъасыны лауреаты, профессор 
Владимир Андропов башчылыкъ 
этген Н. Г. Осипов атлы Россейни 
халкъ инструментлерини ака-
демиялы оркестрини концерти 

Нальчик шахар округну жер-
жерли администрациясыны 
пресс-службасы, «Нальчик» га-
зетни редакциясыны коллективи 
белгили юйюрню эрини бла юй 
бийчесин - альпинист тиширыу 
Карина Мезованы бла предпри-
ниматель, жамауат къуллукъчу 
Гуппойланы Тимурну жаш туугъ-
аны бла алгъышлайдыла.

Жашчыкъны ауурлугъу 3 ки-
лограмм бла 650 граммды эм 
ёсюмю 53 сантиметрди. Ол бирси 
кюн дуниягъа жаратылгъан-
ды. Биз жангы туугъан сабийге, 
кавказлылача, саулукълу бол, 
жашау жолунг насыпдан толсун, 
атагъа бла анагъа уа балаларына 
къууана жашарча узакъ ёмюр 
тежейбиз.

Концерт

Н.П. Осипов атлы оркестр - Нальчикде

Оноу

Улан туугъаны
бла алгъышлай-
быз

Авариялагъа тюшген сабий-
лени санын азайтыу жаны бла 
этилирге керек мадарланы ара-
ларында, Юрий Бегидов профи-
лактика ишни бардырыугъа энчи 
магъана бергенди. Окъуу юйледе 
жоллада жюрюуню жорукъларын 
юйретиуге къошакъ халда дерсле 
бардырылыргъа кереклилигине 
эс бургъанды. Аны бла байламлы 
бу ишге управленияны жанындан 
себеплик этилип турлугъун да 
чертгенди.

УГИБДД-ны инспекторлары Ро-
странснадзорну КъМР-де управ-
лениясыны специалистлери бла 
бирге быйыл март айда школ ав-
тобусла не халда болгъанларын 
тохташдырыу мурат бла бардыр-
гъан тинтиулени эсеплерин да ба-
ямлагъанды докладчы. Бюгюн-
люкде битеу муниципалитетлени 
школларында 126 автобус барды. 
Аланы асламысына алты жылдан 
артыкъ болады. Машиналаны 
техника халлары осал болгъаны 
эм водительлеге тийишлисича 
медицина къарау этилмегенини 
хатасындан аланы кёп къалмай 
жарымын хайырланыргъа жара-
магъаны тохташдырылгъанды. 

Былтыр Ставрополь крайда 
болгъан аварияны юлгюге кел-
тирип, школ автобусланы хайыр-

Сабийлени къоркъуусузлукъларын
жалчытыуну эм башха салып

ланыуда бир тюрлю кемчиликле 
болмазгъа кереклисин къаты эс-
гертгенди ол. Быллай транспортну 
кечиндириу энчи къырал учрежде-
ниягъа неда муниципалитетлени 
администрацияларына берил-
гени уа болумну игилендириуге 
себеплик этеригин да чертгенди 
Бегидов.

Дагъыда тазирле кёпден-кёп 
жыйыла барылгъаныны юсюнден 
да билдиргенди ол. Сёз ючюн, 
буруннгу жыл жорукълагъа бу-
зукълукъ этгенледен жаланда 
оналты миллион сом тюшген 
эсе бюджетге, былтыр ол 69 
миллион сомгъа дери жетгенди. 
Заманында тёленмеген тазирлени 
жыйыу судебный приставланы 
борчуду, алай  жол-патруль служ-
баны инспекторлары да бу ишден 
артха турмазгъа кюрешедиле, 
дегенди ол. Юлгюге Нальчикге 
Чегемни жанындан келген жолда 
быллай борчлары болгъанланы 
автомашиналарыны номерлерин 
алайда тургъан инспекторлагъа 
мычымай билдирген энчи камера 
ишлегенин айтханды.

Жыйылыуда дагъыда энчи 
стоянкаланы къурау жаны бла 
вопросха да къаралгъанды. Бю-
гюнлюкде республикада аллай 
объектле жетишмегенлери бел-
гиленнгенди. Аны сылтауу - ав-
томашинаны аллай стоянкагъа 

кёчюргени эм анда кечиндиргени 
ючюн тарифле гитче болгъаныды. 
Къабарты-Малкъарда ала къоншу 
регионладан эсе бир ненча кереге 
аздыла. Аны себепли быллай ишни 
файдасы чыкъмайды. Руслан Ха-
санов автомашинаны эвакуатор 
бла ташыгъан эм аланы быллай 
стоянкада кечиндирген ючюн 
багъаланы кётюрюрге предложе-
ние этгенди.

Жол организацияла бу квар-
талда республиканы жолларында 
къоркъуусузлукъну кётюрюу жаны 
бла не мадарла этгенлерини 
юсюнден КъМР-ни жол мюлк 
министри Аслан Дышеков да сё-
лешгенди. Ол билдиргеннге кёре, 
бу ишлеге быйыл 159 миллион сом 
къоратыллыкъды. Ол санда жол-
лада белгиле орнатыллыкъдыла, 
тюрлю-тюрлю разметкала да этил-
ликдиле. Жолланы жарытыугъа 
да аслам ырысхы бёлюнюрюкдю. 
Докладында ол жол жанларында 
эркинликсиз къуралгъан сатыу-
алыу жерлени кетериуге да аслам 
эс бургъанды. Юлгюге «Кавказ» 
трассада болумну кёргюзтгенди. 
«Къоркъуусузлу республика » де-
ген учрежденияны къурау ишле 
къалай бардырылгъанларыны 
юслеринден да отчёт этгенди.

Ызы бла кенгешде КъМР-ни 
экономиканы айнытыу министри 
Мусукланы Алий «Жоллада жю-

рюуде къоркъуусузлукъну кюч-
лендириу» деген республикалы 
энчи программаны итогларын 
чыгъаргъанды. Аны кезиуюнде 
светофорла орнатыргъа, жолла-
ны жарытыргъа эм башха ишлеге 
222 миллион сом къоратылгъан 
эди. Быйылдан башлап 2020 
жылгъа дери бу жаны бла феде-
ральный программа бардырыл-
лыгъын да билдиргенди ол. Аны 
чеклеринде этиллик мадарлагъа 
саулай къыралда 48,7 миллиард 
сом къоратыллыкъды. Аны бла 
бирге къошакъ халда ырысхы 
регионланы бюджетлеринден да 
бёлюнюрге керек боллукъду.

Кенгешни ахырында Руслан 
Хасанов жоллада жюрюуде къор-
къуусузлукъну жалчытыуда уллу 
кёллюлюкге жер болмазгъа ке-
реклилигин белгилегенди. Мында 
кётюрюлген проблемаланы хар 
бирини да энчи сюзерча аллай 
магъанасы болгъанын да черт-
генди. Комиссияны къауумуна 
аланы тап халгъа келтириу жаны 
бла къаллай оюмлары бар эсе 
да, аланы юслеринден къысха за-
манны ичинде билдирирге чакъ-
ыргъанды. Жыйылыугъа чыгъа-
рылгъан вопросланы юслери бла 
уа тийишли рекомендацияла бла 
буйрукъла этгенди.

УЛБАШЛАНЫ Мурат.

Алгъаракълада бизни жерле-
шибиз, Россейни илмула ака-
демиясыны академиги Залий-
ханланы Чокканы жашы Михаил 
бир-эки кюннге республикагъа 
келген эди. Аны хайырланып,
Нальчикде 3-чю номерли орта 
школда малкъар тилден бла ли-
тературадан устазла Алтууланы
Зухура бла Бечелланы Лейля,
Михаил Чоккаевич бла келишип,
Бийик-тау геофизика институтда 
офисинде школчула бла тюбешиу 
къурагъандыла. Анга алтынчы,
сегизинчи, тогъузунчу классланы 
окъуучулары келген эдиле.

Устазла сабийлеге академикни
юсюнден, кёп сейирлик шартла 
келтирип, хапар айтып, аны бла 
алай шагъырейлендиргендиле.
Ызы бла школчула академикге
жашаууну, илму, Къырал Дума-
да ишини, дагъыда кёп башха
затланы юслеринден соргъан-
дыла. Михаил Чоккаевич сабий,
жаш заманларыны, Минги та-
угъа биринчи кере ёрлегенини
юсюнден  хапар айтханды. 

Тюбешиу эки сагъатха жууукъ
заманны баргъанды. Ахырын-
да школчула поэт Мокъала-
ны Магометни назмуларын

окъугъандыла, тепсегендиле, 
жырлагъандыла. Академик,
ала кёп билирге сюйгенлерине
къууанып, ыспас этгенди, мын-
дан ары да окъуугъа аслам эс
бёлюгюз деп, насийхат этгенди. 
Алагъа эм устазлагъа «Россия.
Академик Залиханов» деген 
китапланы бергенди. Назму 
айтхан, тепсеген жашланы ол
дагъыда къамала бла саугъа-
лагъанды.

ХОЛАЛАНЫ Марзият.
СУРАТДА: школчула эм устазла

Залийханланы Михаил бла.  

Кёп соруула бергендиле,
кеслери билгенни да кёргюзтгендиле 

ден «Заман» газет материал бас-
малагъан эди. Лейла Азретовна 
педиатрия эм психиатрия жаны 
бла да докторду. Университетде 
окъутады, сабий онкология боль-
ницада ишлейди. Лейла Азретов-
нагъа саусуз сабийлени ата-ана-
лары бек бийик багъа бичедиле. 
Аны терен билиминден сора да, 
адамлыгъы, халаллыгъы барды. 
Теммоланы Лейла таулу халкъны 
атын иги бла айтдыргъан таулу 
тиширыуладан бириди.

«Жандауурлукъ» деген номи-
нацияда биринчи номерли по-
ликлиниканы баш врачы Фатима 
Маремшаова саугъаланнганды.

«Къырал эм муниципал служ-
ба» номинацияда уа КъМР-ни 
культурасыны министрини орун-
басары Къарчаланы Аминат 
хорлагъанды.

«Энчи позициясы болгъан» на-
минацияда «Днипро» украинлы 
миллет араны башчысы Светла-
на Харенко саугъагъа тийишли 
болгъанды.

«Музагъа къуллукъ этиу» номи-
нацияда суратчы Светлана Ма-
монова эм поэтесса, драматург, 
«Горянка» газетни баш редактору 
Зарина Канукова саугъаланн-
гандыла.

КъМР-ни башчысыны кен-
гешчиси Уяна ланы Аминат, 
Нальчикни паркыны башчысы 
Хочуланы Алий, шёндюгю гу-
манитар академияны башчысы 
Атабийланы Алий эм башха 
къуллукъчула жыйылгъанланы 

Юйюрню халкъла аралы кюню 
бла алгъышлагъандыла. Ар-
тистле уа байрамгъа жырлары 
эм тепсеулери бла энчи къууат 
бергендиле.

БАЙСЫЛАНЫ Марзият.

эм бардырылгъанын жаратмагъ-
анларын билдиргендиле, Уллу Ата 
журт уруш жаланда эки малгъунну 
сермешлери эди дегендиле.

- Мен бек сейир этеме ала бизни 
къыралыбызны, халкъыбызны, 
жамауатыбызны жашауларыны 
ёзеги болгъан жерибизни, тёре-
лерин бизни да нек сюймеген-
лерине. Ала парадланы кёрюп 
болмайбыз дейдиле, ала Георгий 
тасмачыкъ, бош журунчукъду, 
къайсы иги боллугъун алыкъа 
киши билмейди, бизни халкъ 
хорлагъаны, огъесе Гитлер хор-
ласамы дейдиле. Аланы къой, 
быллай сёзле окъуна айтадыла: 
«Парадларыгъыз бла отда кюй-
югюз. Сизге деменгили къырал 
керек эсе, танкла тюплерине 
жатыгъыз», - деп. 

Аллай оюмлу айтымла аланы 
авторларыны баш эркинликле-
рин жокъ этедиле. Алай эсе, ала 
жууапха тартылыргъа керекдиле.

Андан сора Железняк алай 
айтханланы кимле болгъанларын 
тинтигиз деп, правону къоруулаучу 
органлагъа берирге айтханды. Айт-
хан бла чекленип къаллыкъ тюй-
юлме, дегенди парламентарий.

- 9-чу Май - ол уллу магъанасы 
болгъан, бизни къыралыбыз вете-
ранланы намысларын кётюрюрге 
деп аталгъан байрам кюндю. Ма 
ол кюнде артыкъда бек бетсизлик 
эди оппозицияны бир-бир башчы-
ларыны бизни ветеранларыбызны 
намысларын тюшюрюрге кюреш-
ген сёзлери, бизни тёрелерибизни 
хыликкя этерге кюрешгенлери. 
Биз фашизмни акъларгъа, Экин-
чи Дуния урушну итогларына 
жангыдан къараргъа чакъыр-
гъанланы уголовный жууапха 
тартыуну юсюнден законопроектге 
жангыдан къарагъыз деп, Къырал 
Думагъа предложение берликбиз, 
- дегенди Железняк. 

Интернет. 

Хорламны къыйматын тюшюрюрге
кюрешгенле жууапха тартыллыкъдыла

бардырыллыкъды.
Анга Россейни Большой театры-

ни солисти, Ингушетия Республи-
каны сыйлы артисти Александр 
Захаров (тенор) эм Е. В. Колобо-
ва атлы «Новая опера» театрны 
солисткасы, Удмуртияны сыйлы 
артисткасы Александра Сауль-
ская - Шульятева (меццо-сопрано) 
къатышырыкъдыла.

Байрамны программасы эки 

бёлюмден къураллыкъды: би-
ринчиси - классика чыгъармала, 
экинчиси - орус халкъ жырла. 
Бу концертдеги жырланы бийик 
даражалы профессионалла ай-
тырыкълары себепли, келгенле 
бек ыразы боллукъдула.

Концерт 19 сагъатда башланы-
рыкъды.

Бизни корр.

Жашау журтну
квадраты - 16 минг сом

Къабарты-Малкъар Республи-
каны Правительствосуну бегими 
бла элледе жашау журтланы 
квадрат метрини орта эсеп бла 
алып тергеген багъасы 16 минг 
сомда тохташдырылгъанды. Ол 
а «Элни социальный жаны бла 
айнытыу» деген федеральный 
энчи программаны юсю бла юй 
орнатыргъа неда сатып алыргъа, 
быллай жерледе жашагъанлагъа 
бериллик субсидияланы тергеген-
де хайырланырыкъды.

КъМР-ни Эл мюлк министер-
ствосуну пресс-службасындан 
билдиргенлерине кёре, быйыл 
бу жумушлагъа къыралны эм 
республиканы бюджетлеринден 
93 миллион сом къоратыллыкъ-
ды. Этиллик мадарланы хайыры 
бла 130 юйюр, ол санда 47 жаш 
специалистлени юйюрлери кес-
лерини жашау болумларын иги-
лендирирге онг табарыкъдыла. 

КЪУУАНЧ

ик шахар округну жер-
жерли администрациясыны 
пресс-службасы, «Нальчик» га-
зетни редакциясыны коллективи 
белгили юйюрню эрини бла юй
бийчесин - альпинист тиширыу 
Карина Мезованы бла предпри-
ниматель, жамауат къуллукъчу
Гуппойланы Тимурну жаш туугъ-
аны бла алгъышлайдыла.

Жашчыкъны ауурлугъу 3 ки-
лограмм бла 650 граммды эм 
ёсюмю 53 сантиметрди. Ол бирси 
кюн дуниягъа жаратылгъан-
ды. Биз жангы туугъан сабийге, 
кавказлылача, саулукълу бол, 
жашау жолунг насыпдан толсун, 
атагъа бла анагъа уа балаларына
къууана жашарча узакъ ёмюр
тежейбиз.

Улан туугъаны
бла алгъышлай-

Жашау журтну
квадраты - 16 минг сом

Къабарты-Малкъар Республи-
каны Правительствосуну бегими 
бла элледе жашау журтланы 
квадрат метрини орта эсеп бла 
алып тергеген багъасы 16 минг 
сомда тохташдырылгъанды. Ол 
а «Элни социальный жаны бла 
айнытыу» деген федеральный 
энчи программаны юсю бла юй 
орнатыргъа неда сатып алыргъа, 
быллай жерледе жашагъанлагъа 
бериллик субсидияланы тергеген-
де хайырланырыкъды.

КъМР-ни Эл мюлк министер-
ствосуну пресс-службасындан 
билдиргенлерине кёре, быйыл 
бу жумушлагъа къыралны эм 
республиканы бюджетлеринден 
93 миллион сом къоратыллыкъ-
ды. Этиллик мадарланы хайыры 
бла 130 юйюр, ол санда 47 жаш 
специалистлени юйюрлери кес-
лерини жашау болумларын иги-
лендирирге онг табарыкъдыла. 

Зумакъулланы Танзиля Кав-
казны бек белгили назмучула-
рындан бириди. Кавказ адам-
ларын кесине ушатады: ала 
ёхтемледиле, къыйынлыкъланы
жюгюн кётюре биледиле, иш 
кёллюледиле. Кавказны ти-
ширыуларыны энчиликлерин, 
жюреклерини жылыуун, сюй-
мекликлери бла юйюрлерин, 
сабийлерин къоруулай билген-
лерин битеу дуниягъа назму 
сёзю бла Танзиля айтханды. 
Залда олтургъанла поэтессагъа 
хурметлерин, ыразылыкъларын 
къаты къарсла бла билдирген-
диле.

Мария Сасикова КъМАССР-
ни министрлерини советин-
де комитетни башчысы болуп 
тургъанды, Лариса Зиборова 
уа «Дружба» комбинатны та-
матасы болгъанды, ызы бла 
горсоветде ишлегенди.

«Усталыкъ» деген номинаци-
яда онекинчи номерли сабий 
садны башчысы Лидия Азикова 
эм профессор, медицина илму-
ланы доктору Теммоланы Лейла
хорлагъандыла.

Теммоланы Лейланы юсюн-

Къууатлы эм 
ариу байрам

ден «Заман» газет материал бас-
малагъан эди. Лейла Азретовна
педиатрия эм психиатрия жаны
бла да докторду. Университетде 
окъутады, сабий онкология боль-
ницада ишлейди. Лейла Азретов-
нагъа саусуз сабийлени ата-ана-
лары бек бийик багъа бичедиле. 
Аны терен билиминден сора да,
адамлыгъы, халаллыгъы барды. 
Теммоланы Лейла таулу халкъны
атын иги бла айтдыргъан таулу
тиширыуладан бириди.

«Жандауурлукъ» деген номи-
нацияда биринчи номерли по-
ликлиниканы баш врачы Фатима
Маремшаова саугъаланнганды.

«Къырал эм муниципал служ-
ба» номинацияда уа КъМР-ни 
культурасыны министрини орун-
басары Къарчаланы Аминат
хорлагъанды.

«Энчи позициясы болгъан» на-
минацияда «Днипро» украинлы 
миллет араны башчысы Светла-
на Харенко саугъагъа тийишли
болгъанды.

«Музагъа къуллукъ этиу» номи-
нацияда суратчы Светлана Ма-
монова эм поэтесса, драматург, 
«Горянка» газетни баш редактору 
Зарина Канукова саугъаланн-
гандыла.

КъМР-ни башчысыны кен-
гешчиси Уяна ланы Аминат, 
Нальчикни паркыны башчысы 
Хочуланы Алий, шёндюгю гу-
манитар академияны башчысы 
Атабийланы Алий эм башха 
къуллукъчула жыйылгъанланы 

Юйюрню халкъла аралы кюню 
бла алгъышлагъандыла. Ар-
тистле уа байрамгъа жырлары 
эм тепсеулери бла энчи къууат 
бергендиле.

БАЙСЫЛАНЫ Марзият.

Ахыры. Аллы 1-чи бетдеди.

Тюбешиу

24–чю майда Къырал концерт 
залда РФ-ни Культура мини-
стерствосуну башламчылыгъы 
бла, «Кавказ» деген проектни 
чегинде, Россейни халкъ артисти,
РФ–ни Правительствосуну са-
угъасыны лауреаты, профессор
Владимир Андропов башчылыкъ
этген Н. Г. Осипов атлы Россейни
халкъ инструментлерини ака-
демиялы оркестрини концерти 

КонКонцерцерттКонКонцерцерттККККо еККонцертКонцерт

Н.П. Осипов атлы оркестр - Нальчикде
бардырыллыкъды.

Анга Россейни Большой театры-
ни солисти, Ингушетия Республи-
каны сыйлы артисти Александр 
Захаров (тенор) эм Е. В. Колобо-
ва атлы «Новая опера» театрны 
солисткасы, Удмуртияны сыйлы 
артисткасы Александра Сауль-
ская - Шульятева (меццо-сопрано) 
къатышырыкъдыла.

Байрамны программасы эки 

бёлюмден къураллыкъды: би-
ринчиси - классика чыгъармала, 
экинчиси - орус халкъ жырла.
Бу концертдеги жырланы бийик 
даражалы профессионалла ай-
тырыкълары себепли, келгенле 
бек ыразы боллукъдула.

Концерт 19 сагъатда башланы-
рыкъды.

Бизни корр.


